
15 -ാം കേരള നിയമസഭ

14 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2466 30-09-2025 - ൽ മറുപടിയ്ക്

ബ്ലോക്ക് പഞ്ചായത്തുകളെ ശക്തിപ്പെടുത്തുന്നതിന് നടപടി

ചോദ്യം ഉത്തരം

ഡോ. മാത്യു കുഴല്‍നാടൻ
ശ്രീ. എം.ബി. രാജേഷ്

(തദ്ദേശ സ്വയംഭരണ - എക്സൈസ്‌ - പാര്‍ലമെന്ററികാര്യ
വകുപ്പ് മന്ത്രി)

(എ)

കേരള പഞ്ചായത്ത് രാജ് നിയമത്തിന്റെ

അടിസ്ഥാനത്തിൽ പ്രാദേശിക വികസനത്തിൽ

ബ്ലോക്ക് പഞ്ചായത്തുകളുടെ പങ്ക് വ്യക്തമാക്കുമോ;

(എ) ഭരണഘടനയുടെ അനുച്ഛേദം 243 (ബി) പ്രകാരം
മദ്ധ്യതല പഞ്ചായത്ത്‌ സംവിധാനം കേരളത്തില്‍

അനിവാര്യമായതിനാല്‍, പ്രാദേശിക വികസനത്തില്‍

നിര്‍ണ്ണായക പങ്ക്‌ വഹിക്കാൻ കഴിയുംവിധം ജില്ലാ
പഞ്ചായത്തിനും ഗ്രാമപഞ്ചായത്തുകള്‍ക്കും ഇടയില്‍
അനുയോജ്യമായ ചുമതലകള്‍ ബ്ലോക്ക്‌
പഞ്ചായത്തുകള്‍ക്ക്‌ നിശ്ചയിച്ചു നൽകുക എന്ന

സമീപനമാണ്‌ കേരളം സ്വീകരിച്ചത്‌. അതനുസരിച്ച്‌
അധികാര വികേന്ദ്രീകരണ കമ്മിറ്റിയുടെ (സെന്‍
കമ്മിറ്റിയുടെ) ശിപാര്‍ശ പ്രകാരം 1999 ല്‍ കേരള
പഞ്ചായത്ത്‌ രാജ്‌ നിയമത്തിന്റെ 3, 4, 5 പട്ടികകള്‍
ഭേദഗതി ചെയ്ത്‌ ത്രിതല പഞ്ചായത്തുകളുടെ

ചുമതലകള്‍ പുനര്‍നിര്‍വ്വചിച്ചിട്ടുണ്ട്‌. ബ്ലോക്ക്‌
തലത്തില്‍ സര്‍ക്കാര്‍ - സര്‍ക്കാരിതര സാങ്കേതിക
വൈദഗ്ധ്യം ഉപയോഗപ്പെടുത്തുക,
ഗ്രാമപഞ്ചായത്തുകള്‍ക്ക്‌ സാങ്കേതിക സഹായം

നല്‍കുക, ഗ്രാമപഞ്ചായത്തുകളുടെ പദ്ധതികള്‍

കണക്കിലെടുത്ത്‌ ഫോര്‍വേര്‍ഡ്‌, ബാക്ക്‌ വേര്‍ഡ്‌
ലിങ്കേജ്‌ നല്‍കുക എന്നിവയിൽ ബ്ലോക്ക്‌
പഞ്ചായത്തുകൾ പ്രധാന പങ്ക് വഹിക്കുന്നു. ഈ
പൊതു ചുമതലകള്‍ക്ക്‌ അനുസൃതമായാണ്‌ മേഖലാ
ചുമതലകള്‍ നിശ്ചയിച്ചിട്ടുള്ളത്‌. ബ്ലോക്ക്‌
പഞ്ചായത്തുകളെ ഏല്‍പ്പിച്ചിട്ടുള്ള ചുമതലകള്‍

നിറവേറ്റുന്നതിന്‌ പര്യാപ്തമാകും വിധം പദ്ധതി

ആസൂത്രണ മാര്‍ഗരേഖ, സബ്സിഡി മാര്‍ഗരേഖ
എന്നിവയിലൂടെ മാര്‍ഗനിര്‍ദ്ദേശങ്ങള്‍ നൽകുകയും
ചെയ്തിട്ടുണ്ട്‌.

(ബി) ത്രിതല പഞ്ചായത്ത് സംവിധാനത്തിൽ ബ്ലോക്ക്
പഞ്ചായത്തുകളുടെ പ്രസക്തി വ്യക്തമാക്കുമോ;

(ബി) 1994 ലെ കേരള പഞ്ചായത്ത്‌ രാജ്‌ ആക്ടിലെ നാലാം
പട്ടികയിലെ പൊതു ചുമതലകളില്‍ വിവക്ഷിച്ചിട്ടുള്ള
പ്രകാരം സര്‍ക്കാരിതര സ്ഥാപനങ്ങളുടെ സാങ്കേതിക
വൈദഗ്ദ്ധ്യം ഉപയോഗപ്പെടുത്തി

ഗ്രാമപഞ്ചായത്തുകള്‍ക്ക്‌ സാങ്കേതിക സഹായം

ലഭ്യമാക്കുകയും ഗ്രാമപഞ്ചായത്തുകളെയും

ജില്ലാപഞ്ചായത്തിനെയും കോര്‍ത്തിണക്കി വലിയ
വികസന-ക്ഷേമ ക്യാമ്പയിനുകള്‍ സംഘടിപ്പിച്ച്‌
പ്രാദേശിക വികസനം ഉറപ്പ്‌ വരുത്തുവാന്‍ കഴിയും
എന്നതാണ്‌ ബ്ലോക്ക്‌ പഞ്ചായത്തുകളുടെ പ്രസക്തി.
ബ്ലോക്ക്‌ പഞ്ചായത്തുകള്‍ കേന്ദ്രീകരിച്ച്‌ സംരംഭകത്വ
വികസനത്തിനായി പ്രവര്‍ത്തിച്ചു വരുന്ന സംരംഭകത്വ
തൊഴില്‍ വികസന ഇന്‍ഫര്‍മേഷന്‍ സെന്റര്‍, ജോബ്‌
സ്റ്റേഷന്‍, സുസ്ഥിര വികസന ലക്ഷ്യങ്ങള്‍

നേടുന്നതിന്‌ ഗ്രാമപഞ്ചായത്തുകള്‍ക്കുള്ള സഹായ
സംവിധാനമായ ബ്ലോക്ക്‌ പഞ്ചായത്ത്‌ റിസോഴ്സ്‌
സെന്ററുകള്‍, കുടുംബശ്രീയുടെ ബ്ലോക്ക്‌
കോര്‍ഡിനേറ്റര്‍മാര്‍ തുടങ്ങിയ സംവിധാനങ്ങള്‍

ബ്ലോക്ക്‌ പഞ്ചായത്തുകളുടെ പ്രസക്തി

വെളിവാക്കുന്നവയാണ്‌.

(സി)

ബ്ലോക്ക്‌ പഞ്ചായത്തുകളുടെ ധന സ്രോതസ്സ്
ഏതൊക്കെയാണെന്ന് വ്യക്തമാക്കുമോ;

(സി) കേന്ദ്ര - സംസ്ഥാന ധനകാര്യ കമ്മീഷനുകളുടെ
ശിപാര്‍ശ പ്രകാരം കൈമാറുന്ന ഉപാധിരഹിത

ഫണ്ടുകള്‍ [വികസന ഫണ്ട്‌, മെയിന്റനന്‍സ്‌ ഫണ്ട്‌,
ജനറല്‍ പര്‍പ്പസ്‌ ഫണ്ട്‌, കേന്ദ്രാവിഷ്കൃത/
സംസ്ഥാനാവിഷ്കൃത പദ്ധതികളുടെ നടത്തിപ്പിനുള്ള

ഫണ്ടുകള്‍, സംയുക്ത പ്രോജക്ടുകള്‍ക്കായി മറ്റ്‌
തദ്ദേശഭരണ സ്ഥാപനങ്ങളില്‍ നിന്നും ലഭിക്കുന്ന
ഫണ്ട്‌, ടെണ്ടര്‍ ഫോമുകള്‍, നിരത ദ്രവ്യം എന്നിവ
ഉള്‍പ്പെടെയുള്ള സ്രോതസ്സുകളില്‍ നിന്നുള്ള

നികുതിയേതര വരുമാനം, ആസ്തികളില്‍ നിന്നുള്ള
വരുമാനം, 1963 ലെ കേരള ലോക്കൽ അതോറിട്ടീസ്‌
ലോണ്‍ ആക്ട്‌ പ്രകാരം എടുക്കുന്ന വായ്പ

എന്നിവയാണ്‌ ബ്ലോക്ക്‌ പഞ്ചായത്തുകളുടെ മുഖ്യ ധന
സ്രോതസ്സുകള്‍.

(ഡി)

2020-25 കാലഘട്ടത്തിൽ ബ്ലോക്ക് പഞ്ചായത്തുകൾ
വിവിധ മേഖലകളിൽ നടത്തിയിട്ടുള്ള മാതൃക
പദ്ധതികൾ വിശദമാക്കുമോ;

(ഡി) സാമൂഹികാരോഗ്യ കേന്ദ്രങ്ങള്‍ ഉള്‍പ്പെടെ

കൈമാറിക്കിട്ടിയ സ്ഥാപനങ്ങളുടെ

പരിപാലനത്തിനും വികസനത്തിനുമുള്ള

പ്രോജക്ടുകള്‍, ഗ്രൂപ്പ്‌ അധിഷ്ഠിത പ്രോജക്ടുകള്‍, ഗ്രാമ
പഞ്ചായത്തുകളുടെ ആസ്തി രജിസ്റ്ററില്‍ ഉള്‍പ്പെട്ട 6
മീറ്ററിൽ കുറയാത്ത റോഡുകളുടെ മെച്ചപ്പെടുത്തല്‍,
തുടങ്ങിയവ ബ്ലോക്ക്‌ പഞ്ചായത്തുകള്‍ നടപ്പാക്കി
വരുന്ന പ്രോജക്ടുകളില്‍ പ്രധാനപ്പെട്ടവയാണ്‌.
ഗ്രാമപഞ്ചായത്തുകളുടെ നിയന്ത്രണത്തിലുള്ള എല്‍.പി
/ യു.പി സ്കൂളുകളുടെ പശ്ചാത്തല വികസന

പ്രവൃത്തികൾ ബന്ധപ്പെട്ട ഗ്രാമപഞ്ചായത്തുകളുടെ
അനുവാദത്തോടെ നിര്‍വഹിക്കുന്നതിനും ബ്ലോക്ക്‌
പഞ്ചായത്തുകള്‍ക്ക്‌ സാധിക്കുന്നതാണ്.

(ഇ) ബ്ലോക്ക് പഞ്ചായത്തുകളെ ശക്തിപ്പെടുത്തുന്നതിന്

ആവശ്യമായ പഠനങ്ങൾ നടത്തിയിട്ടുണ്ടോ;
(ഇ) വികേന്ദ്രീകൃതാസൂത്രണവും വികസനവും സംബന്ധിച്ച

വിലയിരുത്തല്‍ നടത്തുന്നതിനായി 2007 ല്‍

സംസ്ഥാന സര്‍ക്കാര്‍ നിയോഗിച്ച ഡോ. എം.എ.

ഉണ്ടെങ്കിൽ വിശദമാക്കാമോ; ടി റിപ്പോർട്ടുകളുടെ
പകർപ്പുകൾ നൽകുമോ?

ഉമ്മന്‍ കമ്മിറ്റി, ബ്ലോക്ക്‌ പഞ്ചായത്തുകളടെ

പ്രവര്‍ത്തനം വിലയിരുത്തിയിട്ടുണ്ട്. കമ്മിറ്റി 2009 ല്‍
സമര്‍പ്പിച്ച റിപ്പോര്‍ട്ടിന്റെ അധ്യായം 9 ഉള്ളടക്കം
ചെയ്യുന്നു.

സെക്ഷൻ ഓഫീസർ

